
NOUVO ESTATISTIK KRIM ETA A: GOUVÈNÈ HOCHUL ANONSE VYOLANS AK 
ZAM NAN NEW YORK TE DIMININYE NAN NIVO REKÒ KI PI BA  

  
Fiziyad yo diminye a 26% an 2024 jiska prezan, kantite ensidan fiziyad ak blesi ki 

pi ba depi 2006  
  

Yo te rapòte diminisyon ki enpòtan atravè Long Island, Syracuse, Rochester, 
Niagara Falls ak Utica  

  
Depi li te antre an fonksyon, Gouvènè a te ogmante finansman pou Depatman 

Polis Lokal ak Biwo Pwokirè Jeneral yo a 1,200%; Ogmante finansman a 30% pou 
Polis Eta a  

  
  

Gouvènè Kathy Hochul te anonse jodi a nouvo done ki montre ke vyolans ak zam nan 
Eta New York nan pwen ki pi ba depi eta a te kòmanse swiv done sa yo an 2006. 
Ensidan fiziyad ki gen blese yo te bese a 26 pousan jiska septanm 2024 pa rapò ak 
menm peryòd uit mwa ane pase a, jan 28 depatman polis ki pa nan Vil New York ki 
patisipe nan inisyativ pou Elimine Vyolans ak Zam (Gun Involved Violence Elimination, 
GIVE) Eta New York la te rapòte sa. Yon total 170 moun an mwens te blese pa vyolans 
ak zam nan inisyativ pou Elimine Vyolans ak Zam kominote yo, ak diminisyon ki 
enpòtan nan ensidan fiziyad ki gen blesi ki rapòte nan Niagara Falls, Rochester, 
Syracuse, Troy, Utica ak nan Long Island. Depi li te antre an fonksyon, Gouvènè Hochul 
te sekirize finansman nan nivo rekò pou fòs lòd lokal ak biwo pwokirè distri yo, soti 30 
milyon dola pandan Ane Fiskal 2022 Eta a pou pase a 392 milyon dola nan ane fiskal 
aktyèl la. An menm tan, bidjè Lapolis Eta New York te ogmante a 30 pousan, k ap 
pèmèt ajans lan anboche epi fòme twoup siplemenatè, epi ogmante sipò li anpil bay 
ajans fòs lòd yo pou abòde gwo krim yo, vyolans ak zam ak vòl detay. Anplis, Gouvènè 
Hochul te mande pou limen moniman istorik eta yo an mov pou onore Mwa 
Sansibilizasyon sou Vyolans Domestik la.  
  
“Sekirite piblik se priyorite nimewo en mwen, e New York se lidè nan nasyon an ak 
inisyativ ki fè prèv yo k ap rann kominote yo pi sekirize,” Gouvènè Hochul te deklare. 
"Envestisman rekò nan fòs lòd la ak nan pwogram ki enpòtan anpil tankou inisyativ 
GIVE la ap fè yon reyèl diferans nan chak kwen eta nou an, e administrasyon mwen an 
ap kontinye goumen pou kenbe Nouyòkè yo an sekirite."  
  



Diminisyon 26 pousan an reflete 476 ensidan fiziyad ki gen blesi soti 1ye janvye rive 30 
septanm 2024, pa rapò ak 646 ensidan soti 1ye janvye rive 30 septanm 2023, epi 
reprezante kantite ki pi ba depi eta a te kòmanse swiv done sa yo an 2006. Nan moman 
sa, sèlman 17 depatman polis te rapòte done sa yo epi te resevwa finansman eta a pou 
diminye vyolans ak zam ak krim vyolan. Inisyativ pou Elimine Vyolans ak Zam (GIVE) la 
bay apeprè 36 milyon dola a 28 depatman polis, ansanm ak biwo pwokirè distri yo, 
depatman pwobasyon ak biwo cherif nan 21 konte ki pa nan Vil New York. Depatman 
polis sa yo te patikilyèman rapòte diminisyon ki enpòtan:  

• Utica: 52 pousan  
• Troy: 48 pousan  
• Niagara Falls: 40 pousan  
• Rochester: 38 pousan  
• Konte Nassau, Hempstead, Konte Suffolk (Long Island): 36 pousan  
• Syracuse: 29 pousan  

  
Done sou ensidan fiziyad ki gen blesi, viktim fiziyad, ak omisid fiziyad pou chak nan 28 
depatman polis k ap patisipe nan GIVE yo disponib sou sitwèb Divizyon Sèvis Jistis 
Penal la (Division of Criminal Justice Services, DCJS). Anplis, 476 ensidan fiziyad ki 
gen blesi ki te rapòte pa 28 depatman polis sa yo se kantite ki pi fèb yo te rapòte depi 
2006.  
  
Anplis diminisyon kolektif nan vyolans ak zam nan kominote GIVE yo, Depatman Polis 
Vil New York te rapòte yon diminisyon apeprè 9 pousan (723 v. 791) nan ensidan 
fiziyad yo jiska 13 oktòb 2024.  
  
Nivo krim jeneral ki pa nan Vil New York yo te diminye tou. 57 konte ki pa nan senk 
awondisman yo te rapòte kolektivman yon diminisyon 9 pousan nan endis krim pandan 
senk premye mwa 2024 yo, ki se done ki pi resan ki disponib, pa rapò ak menm peryòd 
la an 2023. Gen sèt kategori endis krim yo itilize pou evalye tandans krim jeneral yo: 
mèt, vyòl, vòl, agresyon grav, kanbriyolaj, vòl ak efraksyon, ak vòl veyikil amotè. Pi gwo 
diminisyon yo te rapòte nan vòl veyikil amotè yo (-27 pousan), kote vyòl vini apre (-14 
pousan), ak mèt (-12 pousan) pa rapò ak peryòd senk mwa 1ye janvye, jiska 31 me 
2024, ane pase a. NYPD te rapòte tou yon diminisyon 2 pousan nan plent pou krim 
jiska 13 oktòb 2024.  
  
Nan kòmansman mwa sa, Gouvènè Hochul te anonse yon lòt envestisman nivò rekò 
eta a pou amelyore pi plis sekirite piblik: 35 milyon dola pou ranfòse repons fòs lòd la 
kont abi konjigal ak vyolans domestik epi pi byen abòde bezwen sivivan yo. DCJS ap 
administre 5 milyon dola a senk Biwo Pwokirè Distri Vil New York yo, ak 23 milyon dola 
pou ajans fòs lòd ak founisè sèvis nan 20 konte ki pa nan senk awondisman yo pou 
mete anplas inisyativ Rediksyon ki Sible nan Vyolans Domestik nan Tout Eta a 
(Statewide Targeted Reduction in Intimate Partner Violence, STRIVE). Jiska 7 milyon 
dola pral pèmèt Eta a bay fòmasyon ak asistans teknik, zouti pou evalyasyon risk, ak 
sipò ankèt pou ajans k ap patisipe yo epi amelyore efò ajans eta yo ap fè pou rediksyon 
vyolans domestik.  
  

https://gcc02.safelinks.protection.outlook.com/?url=https%3A%2F%2Fwww.criminaljustice.ny.gov%2Fcrimnet%2Fojsa%2FGIVE%2520Monthly.pdf&data=05%7C02%7CRicardo.Pelaez%40otda.ny.gov%7Ca9cea18197c44fd89b8608dceeb5c426%7Cf46cb8ea79004d108ceb80e8c1c81ee7%7C0%7C0%7C638647711683988888%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=esObUUItC%2BPN36He5i5yZZvdz8I9EP4gnVQo7PijXuI%3D&reserved=0

https://gcc02.safelinks.protection.outlook.com/?url=https%3A%2F%2Fwww.nyc.gov%2Fassets%2Fnypd%2Fdownloads%2Fpdf%2Fcrime_statistics%2Fcs-en-us-city.pdf&data=05%7C02%7CRicardo.Pelaez%40otda.ny.gov%7Ca9cea18197c44fd89b8608dceeb5c426%7Cf46cb8ea79004d108ceb80e8c1c81ee7%7C0%7C0%7C638647711684017959%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=lMNGuUOfujG6EVxNPbaofYUvov9fNbh8zs8Fx9SxagI%3D&reserved=0

STRAVE la modle dapre GIVE epi se konte k ap patisipe yo ki devlope plan yo, yo dwe 
itilize estrateji ki baze sou prèv epi asire ke manm kominote ak pwogram ki sèvi viktim 
ak sivivan yo enplike aktivman nan seleksyon ak mizanplas estrateji. Yo dwe itilize youn 
oswa plis nan estrateji sa yo: modèl ekip pou wo risk vyolans domestik, pwogram 
evalyasyon lanmò, oswa entèvansyon sou vyolans domestik.  
  
Komisè Divizyon Sèvis Jistis Kriminèl Eta New York la, Rossana Rosado, te 
deklare, "Rediksyon sa yo nan vyolans ak zam montre ke apwoch ki baze sou prèv 
tankou pwogram sansibilizasyon nan lari nou yo, Inisyativ GIV nou an, polis nan pwen 
cho yo, ak Prevansyon Krim Atravè Konsepsyon Anviwònmantal yo efikas. Mwen ta 
renmen remèsye Gouvènè Hochul, patnè kominotè nou yo ak fòs lòd atravè eta a dèske 
yo envesti nan kominote nou yo ak pou travay y ap fè pou amelyore sekirite piblik la pou 
tout Nouyòkè.”  
  
Sirentandan Lapolis Eta New York la, Steven G. James, te deklare, "Pandan ane 
yo, lapolis te aprann ke nou pi efikas lè nou travay ansanm. Konbat vyolans ak zam se 
pa ti zafè et n ap goumen sou tout pwen ansanm ak patnè lokal, eta, ak federal nou yo. 
Diminisyon nan kontite yo montre gen pwogrè ki fèt e mwen remèsye Gouvènè Hochul 
pou sipò kontini li nan efò entegral sa yo pou konbat vyolans ak zam."  
  
Direktè Egzekitif Biwo pou Prevansyon Vyolans Domestik Eta New York la, Kelli 
Owens, te deklare, "Anons jodi a vini pandan n ap make Jedi Mov la isit la nan New 
York, yon jounen pou montre sipò a sivivan yo pandan Mwa Sansibilizasyon sou 
Vyolans Domestik la. Koulè mov la te lontan yon senbòl lapè, kouraj, sivivan, lonè, ak 
devouman pou mete fen nan vyolans domestik la. Mèsi Gouvènè Hochul, dèske ou 
kanpe ak sivivan yo ak pou efò kontini ou pou jwenn mwayen ki inovan, efikas pou 
konbat vyolans domestik la epi kenbe tout Nouyòkè yo an sekirite."  
  
Direktè Biwo Sèvis Viktim (Office of Victim Services, OVS) Eta New York la, Bea 
Hanson, te deklare, "Nou menm nan OVS, nou fyè de travay nou fè pou ede prevni 
vyolans epi sipòte viktim ak sivivan krim yo ak fanmi yo, ki enkli pou jwenn pwogram 
asistans pou viktim nan kominote atravè eta a epi ranbouse moun ki kalifye ki afekte pa 
krim yo pou depans pèsonèl tankou swen medikal, oryantasyon, pèt salè ak aranjman 
pou antèman. Se yon bòn nouvèl ke kantite vyolans ak zam eta nou an ap diminye, epi 
nou remèsye Gouvènè Hochul pou lidèchip ki reyisi li ak angajman fèm li pou sipòte 
sivivan yo."  
  
Prezidan Twoup PBA Eta NY la, Charles W. Murphy te deklare, "Nan jounen sa kote 
nou selebre 215yèm Gradyasyon Polis Eta New York, Twoup PBA Eta New York la 
apresye finansman Gouvènè Hochul pou de akademi polis siplemantè pou nou ka 
ogmante kantite manm nou yo pou reponn ak bezwen tout Nouyòkè."  
  
Prezidan PBA Vil NY la, Patrick Hendry, te deklare, "Wout pou rive nan yon New 
York ki pi sekirize a kòmanse ak sipò pou ofisye polis ki nan lari yo. Nou pa ka tann pou 
kontinye travay ak Gouvènè Hochul ak tout patnè eta nou yo pou konbat defi ke ofisye 
polis Vil New York yo fè fas yo"  

https://gcc02.safelinks.protection.outlook.com/?url=https%3A%2F%2Fgeigerinstitute.org%2Fdvhrt-model%2F&data=05%7C02%7CRicardo.Pelaez%40otda.ny.gov%7Ca9cea18197c44fd89b8608dceeb5c426%7Cf46cb8ea79004d108ceb80e8c1c81ee7%7C0%7C0%7C638647711684055177%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=iGpiWqwzDRAlXsD%2BSImO%2Bf%2B12tA1JBNCYvkS8i56hzE%3D&reserved=0

Prezidan Asosyasyon Envestigatè Lapolis Eta New York (New York State Police 
Investigators Association, NYSPIA) la, Tim Dymond, te deklare, "Nou apresye sipò 
Gouvènè Hochul pou Polis Eta New York la. Finansman siplemantè ak resous ke li bay 
pandan de ane ki pase yo te fè yon enpak pozitif sou manm nou yo ak kapasite yo pou 
fè travay yo. Nou pa ka tann pou kontinye travay avèk li ak pèsonèl li a pou amelyore 
rekritman epi jwenn yon solisyon pou kenbe manm ki pi eksperimante nou yo. Ansanm 
n ap fè pwogrè pou abòde pwoblèm sa yo epi asire ke Polis Eta New York la rete ajans 
fòs lòd prensipal nan peyi a."  
  
Depi Gouvènè Hochul te antre an fonksyon, finansman Polis Eta a te ogmante a 264 
milyon dola (30 pousan) pou sipòte rekritman siplemantè ak yon ogmantasyon nan 
sèvis polis yo. Bidjè ajans lan pou Ane Fiskal 2025 lan se 1.14 milya dola. Finansman 
sa sipòte anboch ak fòmasyon apeprè 1,000 nouvo Twoup epi pèmèt Lapolis Eta a 
abòde gwo krim epi sipòte ajans polis lokal yo. Sa enkli 25 milyon dola pou vòl ki sible 
ak vòl detay, ak ekspansyon Inite Estabilizasyon Kominotè yo, ki itilize yon apwoch 
plizyè volè pou entèdi zam ilegal epi bay ajans polis lokal yo resous pou abòde 
ogmantasyon krim yo nan fason ki pwoaktif. Lòt pwogram ki fè pati plan konplè 
Gouvènè a pou amelyore sekirite piblik yo se:  

• 21 milyon dola pou Pwogram Sansibilizasyon nan Lari SNUG lan, ki itilize yon 
apwòch sante piblik pou adrese vyolans ak zam lè li idantifye sous la, entèwonp 
transmisyon, epi trete moun, fanmi ak kominote ki afekte pa vyolans yo. 
Òganizasyon ak lopital ki baze nan kominote yo opere pwogram nan 14 
kominote epi yo anplwaye prèske 200 travayè sansibilizasyon, travayè sosyal ak 
jesyonè ka. Travayè sansibilizasyon yo se mesaje kredib ki te pèdi pwòch yo nan 
vyolans oswa ki te patisipe anvan sistèm jistis la. Yo reponn ak fiziyad pou 
anpeche vanjans, detekte konfli, epi rezoud yo pasifikman anvan yo mennen nan 
lòt vyolans. Travayè sosyal yo ak jesyonè ka yo travay ak moun ki afekte nan 
vyolans nan kominote a, tankou zanmi ak fanmi. DCJS sipòte efò entèripsyon 
vyolans Vil New York la tou, li bay 5 milyon dola pou Sistèm Jesyon Kriz (Crisis 
Management System, CMS) li a pou li kapab ogmante pwogram sa yo.  

• 18 milyon dola pou rezo Sant Analiz Krim inik eta, ki analize, konpile epi 
distribiye enfòmasyon, ransèyman ak done bay ajans fòs de lòd lokal yo nan tout 
eta a. Okenn lòt eta pa gen yon sistèm ki menm jan epi sant yo — ki opere an 
patenarya ak ajans fòs lòd lokal yo nan 10 konte yo ak Vil New York — se sant 
efò eta ak lokal yo pou dekouraje, mennen ankèt sou, epi rezoud krim yo. Ane 
pase a sèlman, anplwaye yo te jere plis pase 90,000 demann pou asistans, ede 
ajans yo rezoud tout bagay, soti nan vòl an detay rive nan asasina.  

• Jiska 20 milyon dola pou Pwojè RISE, yon modèl finansman inik ki rasanble pati 
ki konsène yo nan kominote a pou reponn ak vyolans ak zam, envesti nan 
solisyon, soutni pwogram pozitif, ak ekipe kominote yo. Nan premye ane li a, 
inisyativ la te sipòte 99 òganizasyon, ki gen ladan 74 ti pwogram kominotè, kote 
anpil ladan yo pa t janm resevwa sipò eta pou travay yo. Pwogram ak sèvis RISE 
finanse yo enkli sipò akademik, sèvis travay, konsèy, ak prevansyon 
delenkans/vyolans.  



• 10.4 milyon dola pou pwogram Sipèvizyon Kont Angajman Vyolans (Supervision 
Against Violent Engagement, SAVE) ke Depatman Koreksyon ak Sipèvizyon 
Kominotè (Department of Corrections and Community Supervision) Eta a 
sipèvize. Pwogram nan itilize sipèvizyon ki ranfòse, ki enkli kontwòl GPS aktiv, 
koleksyon ransèyman ak done; ak kooperasyon entèjiridiksyonèl pou prevni 
vyolans ak zam, krim vyolan ak vyolans domestik pami moun ki gen pi gwo risk 
pou retonbe nan vyolans yo nan to Albany, Buffalo, Rochester ak Syracuse.  

  
Gouvènè Hochul te mande pou limen moniman istorik eta yo an mov pou onore Mwa 
Sansibilizasyon sou Vyolans Domestik la. Pami moniman yo pral limen yo genyen:  

• 1WTC  
• Pon Gouvènè Mario M. Cuomo (Governor Mario M. Cuomo Bridge)  
• Kosciuszko Bridge  
• Batiman SUNY H. Carl McCall lan  
• Batiman Edikasyon Eta a (State Education Building)  
• Batiman Alfred E. Smith State Office (Alfred E. Smith State Office Building) la  
• Empire State Plaza  
• Pak Ekspozisyon Eta - Pòtay Prensipal ak Sant Ekspozisyon  
• Chit Nyagara (Niagara Falls)  
• Pon "Franklin D. Roosevelt" nan Mid-Hudson  
• Pòtay Entènasyonal Ayewopò Albany (Albany International Airport Gateway)  
• MTA LIRR - East End Gateway nan Penn Station  
• Pon Flotan nan Fairport (Fairport Lift Bridge) sou Kanal Erie a  
• Moynihan Train Hall  
• Pak Eta Istorik Walkway Over the Hudson  

  
###  

